
Axborot byulletenimizning o‘n
sakkizinchi soninie’tiboringizga
havola etamiz!
Sizning e’tiboringizga Yevropa Ittifoqining “O‘zbekistonning JSTga a’zo bo‘lish
jarayoniniqo‘llab-quvvatlash” loyihasiga bag‘ishlangan axborot byulletenining o‘n
sakkizinchi soninitaqdim etishdan mamnunmiz. Ushbu Loyiha Xalqaro Savdo
Markazi (XSM) tomonidanamalga oshirilmoqda.

Loyiha O‘zbekiston Respublikasining Jahon Savdo Tashkilotiga (JST) a’zo bo‘lish
jarayoniniqo‘llab-quvvatlaydi. Mazkur faoliyatning asosiy maqsadi –
mamlakatning jahon savdo-iqtisodiy tizimiga integratsiyasi orqali uning
muvaffaqiyatli iqtisodiy rivojlanishi uchun qulayshart-sharoitlarni yaratishga
ko‘maklashishdan 

Ushbu son 2025-yilning birinchi choragida Loyihamiz tomonidan amalga
oshirilgan faoliyatniyoritadi. JSTga a’zo bo‘lish jarayonining ushbu – ilg‘or –
bosqichida O‘zbekiston oldidaturgan asosiy vazifalardan biri savdo-sotiqdagi
texnik to‘siqlar (TBT) hamda sanitariya vafitosanitariya choralariga (SFS) oid
muhim malaka va ko‘nikmalarni rivojlantirishdan iborat.Chorakning muhim
voqealaridan biri sifatida, O‘zbekistonda oziq-ovqat xavfsizligi
tiziminitakomillashtirish bo‘yicha olib borilayotgan islohotlarga Loyiha tomonidan
ko‘rsatilgan texnikyordamni alohida ta’kidlash mumkin. 

https://uzbwto.uz/oz/about
https://uzbwto.uz/oz/about
https://www.intracen.org/
https://www.intracen.org/
https://www.wto.org/


Loyiha doirasida muhim laboratoriyalar tanlab olinib, ularni tegishli xalqaro ISO
standartlariga muvofiq modernizatsiya qilishga ko‘mak berildi.

O‘zbekiston mutaxassislari, shuningdek, oziq-ovqat mahsulotlari xavfsizligini
aniqlashbo‘yicha belgilangan mezonlar asosida sinovlar o‘tkazish bo‘yicha malaka
oshirish kurslaridaishtirok etdilar. Yana bir muhim voqea – O‘zbekiston Texnik
jihatdan tartibga solish agentligiiltimosiga binoan milliy standartlashtirish
strategiyasini ishlab chiqish uchun ISO metodologiyasi bo‘yicha tashkil etilgan
o‘quv kursi bo‘ldi. Ushbu o‘quv dasturi texnikmutaxassislarga O‘zbekistonning
standartlashtirish tizimini ilg‘or xalqaro tajribagamoslashtirish imkonini berdi.
Shuningdek, O‘zbekiston savdoni himoya qilish choralariga oidkadrlar salohiyatini
mustahkamlash yo‘nalishida ham sezilarli siljishga erishdi — Loyihako‘magida
mas’ul davlat organlarining bir qator vakillari savdo himoyasi vositalari
bo‘yichaBern (Shveytsariya) shahridagi Jahon savdosi instituti huzuridagi Qishki
akademiyadamalaka oshirdilar.

Mazkur nashr ingliz va o‘zbek tillarida ham mavjud.

Loyihamiz haqidagi batafsil ma’lumot ingliz, rus va o‘zbek tillaridagi veb-
saytlarimizdamavjud.

Barcha savollar bo‘yicha quyidagi elektron manzilga murojaat qilishingizni
so‘raymiz: WTOAccessionUZB@intracen.org

Aloqada bo‘ling: #WTOAccessionUZB

Kindly note that you have
been included in the
mailing list of our
newsletter following your
participation to one of our
events. If you wish to
unsubscribe, you can do so
here.

Обращаем внимание, что
вы были включены в
список нашей новостной
рассылки по итогам
участия в одном из наших
мероприятий. Если вы
хотите отказаться от
рассылки, пожалуйста,
пройдите по этой ссылке.

Сиз ахборотнома почта
рўйхатимизга бизнинг
тадбирлар бирида
иштирок этганлигиз
натижасида
киритилганлигизни
эслатиб ўтамиз. Ушбу
обунани бекор қилмоқчи
бўлсангиз, келтирилган
хавола орқали уни рад
қилишингиз мумкин.

JAMOAMIZDAN IZOH:

LOYIHANI AMALGA OSHIRISH: JARAYON VA
ERISHILGAN NATIJALAR
Loyiha belgilangan bir qator maqsadlarga erishishga yo‘naltirilgan:

Loyihaning amalga oshirilishi va erishilgan natijalar haqida to‘liq va aniq tasavvur hosil
qilishmaqsadida hisobot davri — o‘tgan chorak — yakunlari yuqorida qayd etilgan
maqsadlarkesimida ko‘rib chiqiladi.

Batafsil Ma’lumot

https://eye.maillink.intracen.org/v3/r/USBSHOW/84/5a703e47b85b536a9f4bf608/-FtCKEmRTZ-R4rBbw3lwKg/9RiF0wHuRiCWmhtJAFY7hw/60eede77969b0f433eaa8587?email=aakbarov@intracen.org&adm=no-reply@intracen.org
https://eye.maillink.intracen.org/v3/r/USBSHOW/84/5a703e47b85b536a9f4bf608/-FtCKEmRTZ-R4rBbw3lwKg/9RiF0wHuRiCWmhtJAFY7hw/60eede77969b0f433eaa8587?email=aakbarov@intracen.org&adm=no-reply@intracen.org
https://eye.maillink.intracen.org/v3/r/USBSHOW/84/5a703e47b85b536a9f4bf608/-FtCKEmRTZ-R4rBbw3lwKg/9RiF0wHuRiCWmhtJAFY7hw/60eede77969b0f433eaa8587?email=aakbarov@intracen.org&adm=no-reply@intracen.org
https://uzbwto.uz/oz/news


1-MAQSAD
JSTga a’zo bo‘lish jarayoni uchun zarur bo‘lgan hujjatlar va

muzokaralardagi pozitsiyalarni xabardor bo‘lgan holda ishlab
chiqish

Davlatning JSTga a’zo bo‘lish shartlari uning savdo-iqtisodiy sohadagi
qonunchiligi va normativ-huquqiy bazasi asosida muhokama qilinadi. Ushbu
yo‘nalishda Loyiha O‘zbekistonga a’zo bo‘lishga doir hujjatlarni ishlab chiqish
hamda muzokara pozitsiyalarini tayyorlashda ko‘mak bermoqda. 2025-yil mart
oyida JSTga a’zo bo‘lish yo‘lida muhim qadam qo‘yildi — 2024-yil dekabr oyida
bo‘lib o‘tgan Ishchi guruhning 9-yig‘ilishida a’zolik hujjatlari bo‘yicha Jahon savdo
tashkiloti a’zolaridan olingan fikr-mulohazalar asosida Ishchi guruh hisobotining
loyihasi takomillashtirildi. Mazkur hujjatda a’zolik uchun zarur bo‘lgan barcha
ma’lumotlar aniqlashtirilib, yangilandi va bu O‘zbekistonning JSTga to‘laqonli a’zo
bo‘lishiga yanada yaqinlashuviga xizmat qilmoqda.

Loyiha ko‘magida ikki tomonlama muzokaralar ham sezilarli darajada ilgari surildi.
Muhim bosqich sifatida O‘zbekiston va Yevropa Ittifoqi o‘rtasida xizmatlar
bozoriga kirish bo‘yichamuzokaralarning yakunlanishini alohida ta’kidlash
mumkin. Bugungi kunga kelib, O‘zbekiston JSTning 23 a’zosi bilan ikki tomonlama
muzokaralarni muvaffaqiyatliyakunlagan bo‘lib, yana 10 ta muzokara yo‘nalishi
davom etmoqda. Barcha ikki tomonlamamuzokaralar yakunlangach,
majburiyatlarning yakuniy ro‘yxatlari yagona shaklga keltirilib, JSTning barcha
a’zolariga taqdim etiladi.

2-MAQSAD
O‘zbekistonning milliy savdo siyosatini JSTga a’zo bo‘lish

talablariga muvofiqlashtirish uchun muayyan sohaviy qonunlar
va me’yoriy hujjatlarni ishlab chiqish salohiyatini oshirish

JSTga a’zo bo‘lish uchun qo‘shilayotgan davlat o‘zining ichki qonunchiligini JST
bitimlarigamuvofiqlashtirishi lozim. Bu esa mamlakatda amalda bo‘lgan
qonunchilikni tegishliekspertiza asosida baholab chiqishni talab qiladi. Mazkur
yo‘nalishda ham LoyihaO‘zbekistonga JSTga a’zo bo‘lish jarayonida zarur
ekspertlik yordamini ko‘rsatib kelmoqda.

https://www.wto.org/


2024-yil oxirida O‘zbekiston hukumati savdoni himoya qilish choralariga
ixtisoslashganmaxsus davlat organini tashkil etishda ko‘mak so‘rab murojaat qildi.
Loyiha bu tashabbusniqo‘llab-quvvatlab, mazkur tuzilmani yaratish bo‘yicha
amaliy choralarni o‘z ichiga olganharakatlar rejasini ishlab chiqdi va taqdim etdi.
Bunga qadar Loyiha O‘zbekistonga savdonihimoya qilish sohasida normativ-
huquqiy bazani shakllantirishda – xususan, kompensatsionbojlar, antidemping va
himoya choralariga oid qonunchilik asoslarini ishlab chiqishda – texnik yordam
ko‘rsatgan edi. Ushbu yangi tuzilma mamlakatda savdoni tartibga solish
vamahalliy ishlab chiqaruvchilarni adolatsiz tashqi savdo amaliyotlaridan himoya
qilish bo‘yichainstitutsional asos sifatida xizmat qilishi ko‘zda tutilgan.Bundan
tashqari, LoyihaO‘zbekistonda savdoni himoya qilish vositalarini samarali
qo‘llashni ta’minlovchi kadrlarsalohiyatini shakllantirish va mustahkamlashga
ko‘maklashmoqda. Chorak davomidaO‘zbekistonning JST bo‘yicha Bosh
muzokarachisi janob Azizbek Urunov boshchiligidategishli vazirlik va idoralarning
mas’ul vakillari Shveytsariyaning Bern shahridagi JahonSavdo Instituti (JSI)
tomonidan tashkil etilgan antidemping va himoya choralariga oid malakaoshirish
kursida ishtirok etdilar. (Videolavhani quyida ko‘rishingiz mumkin.

«Kurs juda axborotga boy vanihoyatda foydali
bo‘ldi, ayniqsa biz hozirda [savdonihimoya qilish
choralari] bo‘yicha milliyqonunchiligimizni
qaytako‘rib chiqayotganimizniinobatga olsak…
Olinganbilimlar bizga yangi qonunniparlament
orqali qabulqilishda va [savdoni himoyaqilish
choralarini] amaliyotdaqo‘llashda yordam
beradi». — O‘zbekistonning Bosh muzokarachisi
janobAzizbek Urunov, JSTga a’zobo‘lish
doirasidagiantidemping bo‘yicha JSIo‘quv
kursidan so‘ng.

Chorak davomida loyiha O‘zbekistonning JSTga a’zo bo‘lishi iqtisodiyotiga ta’sirini
baholashbo‘yicha ishlarni ham izchil davom ettirdi. 2024-yil iyul oyida
boshlangan ushbu tadqiqotmamlakat iqtisodiyoti va tashqi savdosiga bojxona-
tarif tartibotlaridagi o‘zgarishlarningehtimoliy oqibatlarini aniqlashga qaratilgan.
Tadqiqot savdo oqimlari, savdo qoidalaridagio‘zgarishlar va muayyan tovarlarga
bo‘lgan ta’sirni qamrab olgan kompleks tahlilni o‘z ichigaoladi. Baholashda qisman
va umumiy muvozanat modellaridan foydalaniladi. Tadqiqotnatijalari 2025-yilning
ikkinchi choragida e’lon qilinishi rejalashtirilgan bo‘lib, ularO‘zbekistonning JST
bilan keyingi bosqichdagi muzokaralari uchun asosiy
pozitsiyalarnishakllantirishda muhim rol o‘ynaydi.

Tomosha Qiling

https://www.youtube.com/watch?v=C_iMSyj2spk&embeds_referring_euri=https%3A%2F%2Fwww.intracen.org%2F&source_ve_path=OTY3MTQ


3-MAQSAD
Savdo siyosatini ishlab chiquvchi davlat xizmatchilarining JSTga
a’zo bo‘lish jarayoni va huquqiy asoslari boʻyicha xabardorligini

oshirish
JST bitimlariga muvofiq savdo qonunchiligini samarali boshqarish uchun davlat
xizmatchilarini zarur bilim va malakalar bilan ta’minlash maqsadida Loyiha tegishli
davlat tuzilmalarining kadrlar salohiyatini mustahkamlashga texnik ko‘mak
ko‘rsatish orqali hissa qo‘shmoqda.

O‘tgan chorak davomida Savdo siyosati bo‘yicha mutaxassislar tayyorlash dasturi
doirasida ikki yakuniy o‘quv kursi tashkil etildi. Mazkur dastur o‘tgan yili ishlab
chiqilgan bo‘lib, mamlakat nomidan JST bilan muzokaralarda ishtirok etayotgan
o‘zbekistonlik mutaxassislarning malakasini oshirishga qaratilgan. Dastur
Toshkentdagi Jahon iqtisodiyotiva diplomatiyasi universiteti (JIDU) bilan
hamkorlikda amalga oshirilmoqda.

15-yanvar kuni qo‘shma bayonotlar tashabbuslari (QBTT) bo‘yicha o‘quv kursi
o‘tkazildi. Unda 25 nafar ishtirokchi Rivojlanish maqsadida investitsiyalarni
soddalashtirish bo‘yichabitim doirasida qo‘shma bayonotlar tayyorlash amaliyoti
bilan tanishdi. Shuningdek, ularxizmatlar savdosi sohasidagi ichki tartibga solish
va elektron tijorat bo‘yicha QBTT doirasihaqida ham bilim oldilar.

25–26-fevral kunlari Savdo siyosati bo‘yicha mutaxassislar tayyorlash dasturining
yakuniykursi o‘tkazildi. Kurs davomida Xalqaro Savdo Markazi (XSM)
mutaxassislari tomonidanishlab chiqilgan bozor tahlili vositalari taqdim etildi.

Kursda ishtirok etgan 48 nafar tinglovchi savdo statistikasi tahlili uchun onlayn
Trade Map ma’lumotlar bazasidan foydalanish ko‘nikmalarini egalladi,
shuningdek, kelib chiqishqoidalarini qo‘llash tartibi bilan tanishdi – bu borada
Market Access Map (Bozorga kirishxaritasi) vositasi o‘rganildi. Bundan tashqari,
ishtirokchilar Export Potential Map (Eksportsalohiyati xaritasi) orqali eksport
imkoniyatlarini aniqlash bo‘yicha amaliy ko‘nikmalarnioldilar va Global Trade
Helpdesk bozor tahlili vositasi bilan ishlash asoslarini o‘rgandilar.

O‘zbekiston oliy ta’lim muassasalarining ilmiy salohiyatini rivojlantirishga
qaratilgandasturning tarkibiy qismi sifatida mazkur ikki kursda Jahon iqtisodiyoti
va diplomatiyasiuniversitetining (JIDU) 28 nafar professori, ilmiy xodimi,
tadqiqotchisi va talabasi ishtirok etdi.

Batafsil Ma’lumot

Tinglovchilar quyidagi mavzularda maxsus tayyorlangan o‘quv kurslarini
muvaffaqiyatliyakunladilar: “Chegaradagi choralar va savdo chora-tadbirlarini
soddalashtirish” (20–24-yanvar), “Antidemping va himoya choralar” (27–31-
yanvar), “Subsidiyalar va kompensatsionchoralar” (3–7-fevral), hamda “Xizmatlar
savdosi” (10–14-fevral).
 
Mazkur kurslarda JSTga a’zo bo‘lish jarayonida faol ishtirok etayotgan asosiy
davlat idoralari– Prezident Administratsiyasi, Adliya vazirligi, Moliya va
iqtisodiyot vazirligi, Bojxonaqo‘mitasi hamda Raqobatni rivojlantirish va
iste’molchilar huquqlarini himoya qilish qo‘mitasivakillari qatnashdilar.

Savdo siyosati bo‘yicha o‘quvdasturining navbatdagi
yakuniykursi ishtirokchilari. Mazkurtrening 15-yanvar
kuni JSTgaa’zo davlatlarning qo‘shmabayonot
tashabbuslarigabag‘ishlangan bo‘lib, Jahon iqtisodiyoti
va diplomatiyasiuniversiteti (JIDU) bilanhamkorlikda
tashkil etildi.

Foto: Xalqaro Savdo Markazi(XSM)

2025-yilning birinchi choragida O‘zbekistonning olti nafar davlat
xizmatchisiShveytsariyaning Bern shahrida joylashgan Jahon Savdosi Instituti
(JSI) huzuridagi Qishkiakademiyada malaka oshirish kurslarida ishtirok etdi. Ular
orasida O‘zbekistonning JST bo‘yicha Bosh muzokarachisi janob Azizbek Urunov
ham bo‘lgan.



JSI Qishki akademiyasining“Antidemping va
himoyachoralar” bo‘yicha o‘quv kursitinglovchilari;
kurs rahbari – xalqaro ekspert Edvin Vermulst. O‘ngdan
oltinchi – O‘zbekistonning JST bo‘yichaBosh
muzokarachisi janobAzizbek Urunov.

Foto: Jahon Savdosi Instituti(JSI)

4-MAQSAD
Sanitariya-fitosanitariya (SFS) me’yorlariga, savdodagi texnik

to‘siqlar (STT) va savdo chora-tadbirlarini soddalashtirish
bo‘yicha JST majburiyatlariga rioya qilishda milliy institutsional

imkoniyatlarni kuchaytirish

Loyiha doirasida savdoda texnik to‘siqlar (TBT) va sanitariya hamda fitosanitariya
choralariga (SFS) oid yuqori texnik murakkablikka ega yo‘nalishlarda ekspert
salohiyatini shakllantirish va ushbu sohalarni nazorat qiluvchi O‘zbekiston
institutlarini mustahkamlash bo‘yicha faol ishlar davom ettirildi.

O‘tgan chorakda O‘zbekiston Texnik jihatdan tartibga solish agentligi milliy
standartlashtirish strategiyasini (MSS) ishlab chiqishda ISO metodologiyasini
qo‘llash bo‘yicha texnik mutaxassislarini tayyorlashda ko‘mak so‘rab murojaat
qildi. Ushbu tashabbusning maqsadi — O‘zbekistonning tegishli davlat
tuzilmalarida faoliyat yuritayotgan mutaxassislarni JSTning TBT bo‘yicha Bitimi
talablariga muvofiq standartlashtirish tizimini takomillashtirish uchun zarur bilim
va ko‘nikmalar bilan ta’minlashdan iborat.



Shu maqsadda, 2025-yil 20–24-yanvar kunlari O‘zbekiston MSS loyihasini ishlab
chiqish bo‘yicha ISO metodologiyasiga bag‘ishlangan o‘quv seminar tashkil etildi.
Unda standartlashtirish va texnik jihatdan tartibga solish sohalariga mas’ul 38
nafar davlat xizmatchisi ishtirok etdi. 

Loyiha, shuningdek, O‘zbekistonda oziq-ovqat mahsulotlari xavfsizligini tekshirish
tiziminioptimallashtirish va samarali tashkil etishga qaratilgan rejaning amalga
oshirilishiga ko‘makberishni davom ettirdi. 2024-yil oktyabr oyida boshlangan
ushbu ishlar oziq-ovqatmahsulotlarini sinovdan o‘tkazuvchi laboratoriyalarning
ISO/IEC 17025:2017 xalqaro standartiga muvofiqligini baholashni, ularning
faoliyatini maqbullashtirish va takroriy vazifalarni minimallashtirish
imkoniyatlarini o‘rganishni nazarda tutdi.

Xalqaro Savdo Markazi (XSM) ekspertiUpali Samarajiva
(eng o‘ngda) laboratoriyalardan biriga tashrifichog‘ida.

Foto: XSM

Baholash jarayoni so‘rovnoma asosida amalga oshirildi va uning natijasida oziq-
ovqat mahsulotlari xavfsizligini aniqlovchi bir nechta parametrlar bo‘yicha
xalqaro standartga o‘tishga tayyor bo‘lgan uchta laboratoriya tanlab olindi.

Batafsil Ma’lumot

Shundan so‘ng, 2024-yil oktyabr oyida joylarga chiqib o‘rganish ishlari olib borildi.
Tanlab olingan laboratoriyalar bilan onlayn tarzda o‘tkazilgan dastlabki instruktaj-
treningdan keyin faoliyat davom ettirildi: 4–5-fevral kunlari texnik mutaxassislar
ISO/IEC 17025:2017 xalqaro standarti asosida laboratoriya sifatini boshqarish
bo‘yicha chuqurlashtirilgan o‘quv kursini o‘tashdi.

Shundan so‘ng, xalqaro ekspert bir nechta laboratoriyalarga tashrif buyurib, 37
nafar texnik mutaxassisga oziq-ovqat xavfsizligining alohida parametrlarini
sinovdan o‘tkazish bo‘yicha amaliy ko‘rsatmalar berdi.

Optimallashtirish uchun quyidagi laboratoriyalar tanlab olindi: Sanitariya-
epidemiologik osoyishtalik va jamoat salomatligi qo‘mitasi huzuridagi Milliy
referens-laboratoriya hamda Veterinariya va chorvachilikni rivojlantirish
qo‘mitasi huzuridagi Respublika hayvonlar kasalliklari tashxisi va oziq-ovqat
mahsulotlari xavfsizligi davlat markazi.

Batafsil Ma’lumot

Laboratoriya xodimi 2025-yil fevral oyidaekspertlar
tashrifi chog‘ida tadqiqot ishlariniamalga oshirmoqda.

Foto: Xalqaro Savdo Markazi (XSM)

5-MAQSAD
Manfaatdor tomonlarning, shu jumladan ayollar

uyushmalarining JSTgaa’zo bo‘lish haqida xabardorligini oshirish

Loyihaning asosiy maqsadlaridan biri — O‘zbekistonning JSTga a’zo bo‘lishining
oqibatlari va jahon savdosida ishtirok etish orqali mamlakat uchun ochiladigan
eksport imkoniyatlari haqida xususiy sektor vakillarining xabardorligini oshirishdir.

O‘tgan yili loyiha doirasida xabardorlikni oshirishga qaratilgan bir qator
seminarlar tashkil etildi. Yordam oluvchilarning so‘roviga binoan, loyiha bu
yo‘nalishda o‘quv faoliyatini davom ettirishga tayyor.

Maqolalarni veb-saytimizda o‘qing

